
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4632 19-03-2025 - ൽ മറുപടിയ്ക്

വന്യജീവി ആക്രമണങ്ങള്‍ തടയുന്നതിന് നടപടികള്‍

ചോദ്യം ഉത്തരം

ശ്രീ. എച്ച്. സലാം
ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ)

സംസ്ഥാനത്ത് വര്‍ദ്ധിച്ച് വരുന്ന വന്യജീവി
ആക്രമണങ്ങള്‍ തടയുന്നതിന് കേന്ദ്ര സര്‍ക്കാര്‍
പാസ്സാക്കിയിട്ടുള്ള ഏതൊക്കെ നിയമങ്ങള്‍/
നിര്‍ദ്ദേശങ്ങള്‍ ആണ് സംസ്ഥാന സര്‍ക്കാരിന്
പ്രതിസന്ധി സൃഷ്ടിക്കുന്നതെന്ന് വ്യക്തമാക്കുമോ;
അവയുടെ പ്രസക്ത ഭാഗങ്ങളുടെ പകര്‍പ്പ്
ലഭ്യമാക്കുമോ?

(എ) 1972-ലെ വന്യജീവി (സംരക്ഷണം) നിയമത്തിന്റെ

ഷെഡ്യൂൾ 1-ൽ ഉൾപ്പെടുന്ന, മനുഷ്യ ജീവന് ഭീഷണി‐
യായ വന്യമൃഗത്തെ മയക്കുവെടി വച്ചോ
അല്ലാതെയോ പിടികൂടുന്നതിനും മറ്റൊരു സ്ഥലത്തേയ്ക്ക്

മാറ്റുന്നതിനും മറ്റുമായി പ്രസ്തുത നിയമത്തിലെ

സെക്ഷൻ 11(1)(a) പ്രകാരമാണ് ചീഫ് വൈൽഡ്
ലൈഫ് വാർഡൻ ഉത്തരവ് പുറപ്പെടുവിക്കുന്നത്.
ഇത്തരം നടപടികൾ സ്വീകരിക്കുമ്പോൾ, കേന്ദ്ര വനം–
പരിസ്ഥിതി കാലാവസ്ഥ വ്യതിയാന മന്ത്രാലയ‐
ത്തിന്റെ വന്യജീവി വിഭാഗവും നാഷണൽ ടൈഗർ
കൺസർവേഷൻ അതോറിറ്റിയും കാലാകാലങ്ങളിൽ
നിർദ്ദേശിക്കുന്ന മാർഗ്ഗരേഖകളും പുറപ്പെടുവിക്കുന്ന
Standard Operating Procedure (SOP)-ഉം കർശന‐
മായി പാലിക്കേണ്ടതുണ്ട്. കൂടാതെ, ഇത് ചിലപ്പോ‐
ഴൊക്കെ കാലതാമസത്തിനിടയാക്കാറുണ്ട്. പ്രസ്തുത
നിയമത്തിലെ ഷെഡ്യൂൾ-II-ൽ ആയിരുന്ന നാടൻ
കുരങ്ങുകളെ വന്യജീവി (സംരക്ഷണം) നിയമത്തിന്റെ

ഷെഡ്യൂൾ-I ലേയ്ക്ക് മാറ്റിയതും ഷെഡ്യൂൾ-II-ൽ
ഉൾപ്പെട്ട കാട്ടുപ്പന്നികളെ ക്ഷുദ്രജീവികളായി പ്രഖ്യാപി‐
ച്ചിട്ടില്ലാത്തതും വന്യമൃഗങ്ങളെ ഫലപ്രദമായ രീതിയിൽ
പ്രതിരോധിക്കുന്നതിന് തടസ്സമാകുന്നു. ടി നിയമം
അനുയോജ്യമായ രീതിയിൽ ഭേദഗതി ചെയ്യുന്നതി‐
നുള്ള പ്രമേയം 2024 ഫെബ്രുവരി മാസം 14 ൹ നിയമ‐
സഭ ഏകകണ്ഠേന പാസ്സാക്കി കേന്ദ്ര സർക്കാരിന്
27.02.2024-ൽ സമർപ്പിച്ചിരുന്നതുമാണ്. 1972-ലെ
വന്യജീവി (സംരക്ഷണം) കേന്ദ്ര നിയമത്തിന്റെ

പ്രസക്ത ഭാഗങ്ങളുടെ പകർപ്പ് ഇതോടൊപ്പം അനുബ‐
ന്ധമായി ചേർക്കുന്നു.

സെക്ഷൻ ഓഫീസർ

